
 ۲۰۲۵/ ۰۷/ ۲۱           محمد انور اڅړ

 

 د یهودو عادلانه جګړې 
 ( څلور نویمه برخه)

 

 ( ۱)غبرګون  ود اسراییل د امریکا مرستې او ملاتړ،
 طاني کړنې ی د صهیونستانو ش

امریکایان د خپلو ستراتیژیکو همکاریو په ترڅ کې له اسراییلي صهیونستانو سره له آره په ډېرو جنایتونو کې شریک  
دي خو په لومړیو کې کله، کله امریکایي چارواکو د اسراییلو د ناوړه او تېري کوونکو کړنو او جګړو له امله پر اسراییلو 

 هال، د لنډې مودې لپاره بې پرې پاتې کیدل.نیوکې هم کولې او یا به د ځینو جګړو پر م
ول څخه کار اخیست، داسې چې اسراییلو د  طاني چلیخو د امریکا د دا ډول دریځ په غبرګون کې اسراییلو له خپل ش

خپلو دښمنو هېوادونو پر وړاندې د امریکایانو د پارولو او په جګړه کې د ښکېل کولو تکتیکونه پلي کول چې د دا ډول  
زړهیش یوه  چلونو  د  طاني  بېلګه  ځواکونو  بوږنوونکي  امریکاخوا  له اسراییلي  ایالاتو   د  د ځواکونو    سمندريد    متحده 

ول  بمبار  USS Liberty)  - یو.اېس.اېس لیبرټي)،  د سیګنالونو د کشف یوه استبخاراتي بېړۍ  )سي.ای.اې( سازمان
متحده ایالاتو د المللي اوبو کې وویشتله، دغه پېښه چې د امریکا د  وو چې په رڼا ورځ یې د مدیترانې سمندر په بین 

بده مرغه چې   له  ده،  او حیرانوونکو پېښو څخه  تاریخ کې، د سولې پر مهال تر ټولو خونړیو  په  سمندري ځواکونو 
امریکایانو د خپلو وژل شویو سرتېرو هېڅ ډول جدي پوښتنه له اسراییلو ونه کړه، برعکس چې د اسراییلو د دا ډول  

 ناوړه عمل د پټولو کوښښونه یې هم کول.  
کفایتي څو د امریکا پر وړاندې د اسراییلو غداري او د امریکایانو بېترمالومات وړاندې کړم،    نفصیليغواړم په دې اړه  

 او نامناسب غبرګون څرګند کړو:
 هېوادونو:  يو برید وکړ چې د اسراییلو او عربد امریکا پر یو.اېس.اېس لیبرټي بېړی باندې هغه مهال اسراییلي ځواکون

مه نېټه ۵ز. کال د جون پر  ۱۹۶۷ترمنځ شپږ ورځنۍ جګړه روانه وه. دا جګړه چې د    مصر، سوریې، اردن او عراق 

 2ؤ.  غوره کړیطرفۍ حالت حده ایالاتو د بېشپږ ورځنۍ جګړې پر مهال مت د دغې 1پیل شوه. 

چې له    مندري ځواکونو بریدونه ناکام شولد جګړې په لومړیو کې د مصر او سوریې پر بندرونو باندې د اسراییلو س

امله یې د اسراییلو اندېښنې زیاتې شوې. امریکا مخکې له جګړې د اسراییلو دا غوښتنه نه وه منلي چې یوه سمندري  

مه نېټه ۳۱په    ېراییلو سفیر )آوراهام هارمن( د ممنځ شتون ولري. په واشنګټن کې د استراړیکه دې د دوی د ځواکونو  

ي، موږ به هیڅ  ( ته خبر ورکړ چې که جګړه پیل شیوجین ویکتور دبز روستود امریکا د بهرنیو چارو مرستیال وزیر )

د هوایي نښو د تشخیص کوډ ونه لرو او نه به د امریکا د شپږم سمندري ځواک سره کومه اړیکې   او  ډول د اړیکو شمېره

 ولرو.

موخه    په  اخځ کشف او  د  څارګره بېړۍ په لسګونو انتنونو باندې سمبال شوي او د راډیویي څپو    یو.اېس.اېس لیبرټي

 جوړه شوي وه. دنده یې دا وه چې د عربي هېوادونو مخابراتي اړیکې وڅاري. 

 
1:incident-Liberty-https://www.britannica.com/event/USS 
 ۱، ص.  ۱۹۸۱گرهارد و میلینگتون  :2

د سینا ټاپووزمې شمال مه نېټه وه چې د امریکا د )سي.ای.اې( دغه څارګره بېړۍ د مدیترانې په سمندر کې،  ۸د جون  

چې    3لوېدیځ کې په نړیوالو اوبو کې ولاړه وه. ښار په شمال  (عریش)( سمندري کیلومټره، د مصر د  ۲٫۴۷ته، شاوخوا )

په داسې حال کې چې لیبرټي بېړۍ د امریکا  په دې ورځ د اسراییلو څو کشفي الوتکو د بېړۍ پر سر الوتنې وکړې.  

نښې په ښکاره  کوډ   GTR)-(45بیرغ پورته کړی ؤ او د بېړۍ پر بهرنیو اړخونو باندې د پېژندنې لپاره په غټو ټکو د  

 5ډول لیکل شوي وې. 

ییزو الوتکو پر لیبرټي بېړۍ د اسراییلو دوو فرانسوي )میراژ( نومي جګړهبجو    ۳:۰۵لږه موده وروسته د ماسپښین په  

درندې  حال دا چې لیبرټي بېړۍ د دفاع وړ وسلې نه درلودلې، یوازې څلور میله    .متري توپونو ډزې پیل کړېملي۳۰د  

  6.ېیې لرل ګڼېماشن

کپټان )ویلیم اېل  یو.اېس.اېس، لیبرټي بېړۍ کله چې په منځني ختیځ کې د عربو او اسراییلو تر منځ جګړه پیل شوه، د

ویلیم آی مارتین( څخه غوښتنه وکړه چې لیبرټي  ، مارشال )ګوناګل( د امریکا د شپږم سمندري ځواک له مرستیالمک

لیبرټي بېړۍ    :مارتین وویل  مارشالندویه مرکز هم باید ولرو.  واله بېړۍ بدرګه کړي او د اړیکو مرستبېړۍ دې یوه وسله 

ییزه بېړۍ نه ده او نه هم داسې څه هدف دی چې برید پرې وشي.  شوي امریکایي بېړۍ ده، دا کومه جګړه  یوه پېژندل

ییزې الوتکې به په لس دقیقو نو جګړه   ژمنه یې وکړه چې که کوم برید وشي  خو  7منله ګوناګال غوښتنه ونه  هغه د مک

 کې درورسیږي.

دا مهال چې پر نوموړي بېړې د اسراییلو هوایي بمبار دوام درلود، د بېړۍ ځینو کسانو هڅه وکړه، پر برید کوونکو  

د   خوا ډېر ژر له منځه یوړل شول.الوتکو ډزې وکړي. خو دا توپونه او د بېړۍ مخابراتي انتنونه د اسراییلي الوتکو له

وړاندې له هغې   د بېړۍ پر سر بیرغ ښکته راپرېوت.بېړۍ انټنونه ویجاړ او پرې کړای شول، د ګاز ډبې وسوځېدې او  

»د ناپېژندل شویو :دلاسه داسې پیغام ولېږهګوناګل سم د بېړۍ قوماندان مکچې د بېړۍ مخابراتي اړیکې غوڅې شي  

 «!ییزو، جټ الوتکو تر برید لاندې یم، بیړنۍ مرسته غواړمجګړه

یو )ناپالم( بم یې  الوتکه راغله چې    ییزهسوپر میستر( جګړهداسو  )  فرانسوۍیوه بله  ،  د هوایي ځواک  واسراییلد    ورپسې

پر بېړۍ وغورځاوه او د توپونو ډزې یې هم پیل کړې چې له امله یې د بېړۍ په لویه برخه کې اور پورې شو. په دې  

ییزي بېړۍ، لیبرټي بېړۍ ته نږدې شوې  ې اسراییلي وړې چټکې جګړهبجو، در  ۳:۲۰ه  بهیر کې د ماسپښین شاوخوا پ

 8او پر بېړۍ یې د درندو وسلو ډزې پیل کړې. 

د لیبرټي کارکوونکي )عمله( وایي کله چې موږ ته د بېړۍ د پرېښودلو امر وشو او موږ غوښتل په هغو کوچنیو بېړیو 

خوا په اتومات ډزو سره د  کې چې په لیبرټي بېړۍ کې موجودې وې ځانونه وژغورو، نو دا مهال د اسراییلي بېړیو له

 رنې وړو بېریو ته ځانونه ونهچې د ژغو  یول شيڅو د بېړې د کارکوونکو مخه ون  بېړۍ پورته برخه په نښه شوه تر

په پای کې د اسراییلو برید د ماسپښین  9او یو شمېر دغه د ژغورنې وړې بېړۍ یې په ډزو له منځه یوړې.رسولې شي 

 ده. ۍچې دوی پوه شول چې بېړۍ امریکای بجو ودرول شو، د اسراییلي چارواکو په وینا، دا هغه وخت ؤ ۴:۳۰په 

 
3:" c b a  برچسب.Wikimapia.org" ۲۰۱۰ ژوئن ۱۷در  بازیابی شده .۲۰۰۶دسامبر  ۱۴از نسخه اصلی در بایگانی شده 
4 :5-GTR  5د امریکا د یو.اېس.اېس مه شمېر بېړۍ.    ۵کوډ: کشفي تخنیکي او څېړنیزه -GTR    انګریزي مخفهو تورو مانا

 څه ده؟ 
5:https://www.britannica.com/event/USS-Liberty-incident 

8:https://www.britannica.com/event/USS-Liberty-incident 

نو تنه د بېړۍ کارکوونکي ووژل چې په هغو کې د سمندري ځواکو (۳۴اسراییلو په دغه برید کې د لیبرټي بېړۍ)

 (۱۷۱سمندري پوځیان او یو تن د ملي امنیت ادارې ملکي کارکونکی شامل وو، )  (ماڼوګان)چلوونکي  افسران، بېړۍ

 10تنه نور کسان ژوبل شول او بېړۍ ته سخت تخنیکي او فزیکي زیانونه واوښتل.

اس لیبرټي بېړۍ  خوا خبر ورکړل شو چې پر یواس( ته د امریکا د ګډو ځواکونو له نوبي جانسد امریکا ولسمشر )لیندن  
ن داسې ګومان وکړ چې ښایي په دې برید کې د شوروي اتحاد  وخوا برید شوی دی. جانسباندې د یوې نامالومې بېړۍ له 

یۍ بیړۍ  امریکا ییزې الوتکې له ساراتوګا  جګړهامریکا    نو هغه مسکو ته د پېښې خبر ورکړ. چې په تړاؤ یې د  يلاس و
په تېروتنې سره پر لیبرټي بېړۍ باندې برید   موږ وسته، اسراییلو اعلان وکړ چېلږ ور 11پورته شوې دي.ته څخه هوا 
 ن حکومت د اسراییلي سفیر )آوراهام هارمن( ته خپله سخته خوشیني څرګنده کړه. ود جانس .کړی دی

تر دې  ویشت( دقیقې له هوا او سمندر څخه ډزې روانې ساتلي وې، شاوخوا )یو ساعت پنځه اسراییلو پر نوموړي بېړۍ
او نور    12شوی ؤ   جوړ  متره سورور یو لوی سوری۷.۳مترو په اوږدوالي او  ۱۲چې په بېړۍ کې د ډزو له امله د  

په خپل نو کله چې صهیونستان    کونو ونه شول کولی بېړۍ ډوبه کړيسخت زیانونه هم ورسیدلي وو خو اسراییلي ځوا
طاني پلان کې ناکام شول. سمدلاسه، په ډېرې بیړې سره د اسراییلو لومړي وزیر )لوي اشکول(، د بهرنیو چارو یش

او د هغوی ایبان(  )آبا  په    چارواکيلوپوړي  بل  یو    وزیر  او  اورون( بښنې وغوښتلې  دننه،   ۴۸)افرایم  ساعتونو کې 
 14ورکوي. 13اسراییلو وړاندیز وکړ چې د قربانیانو او د هغوی د کورنیو لپاره غرامت

د اسراییلي صهیونستانو د دغه ناکام پلان په پټولو کې د هغه مهال د امریکا له ولسمشر نیولي بیا تر پلټونکو ډلو او 
ته شوي ي او د اسراییلو څرګندونې چې )ګواکې برید سهواً رامنځ  یوښمحاکمو پورې ټولو کوښښ وکړ چې پېښه کوچنۍ  

»دا  استاد جورج لنچوفسکي وایي چې    پوهنتون  (برکلي)د امریکا د کالیفرنیا د  په دې هکله    .دی( تایید او رښتیا وبولي
د پام وړ وه چې د امریکا د متحده ایالاتو ولسمشر جانسون، د امریکا د بهرنیو چارو وزیر پر خلاف، د اسراییلو وینا 

 په بشپړه توګه ومنله.  
د خپلو خاطراتو په کتاب کې د لیبرټي بېړۍ د پېښې په اړه یوازې یو کوچنی پاراګراف لیکلی دی چې په هغه جانسون  

وژل شویو کسانو   ۳۴ارزښته ښودلې او د قربانیانو شمېر یې له کې یې د اسراییلو څرګندونې منلي او موضوع یې کم
 15دی.  یراټیټ کړتنو ته  ۱۰۰ټپیانو څخه  ۱۷۱تنه او له  ۱۰څخه 

په داسې حال کې چې ولسمشر جانسون له برید وروسته باوري ؤ چې برید اسراییلو قصداً کړی او د برید علت یې هم  

ن فکر کاوه چې د اسراییلو  وجانس باور لري دا برید عمدي ؤ. یاد کړی ؤ، جانسون د نیوزویک یوه خبریال ته وویل چې 

خو وروسته د امریکا ولسمشر جانسون   16.مخه ونیسي  پټو خبروموخه دا وه چې لیبرټي بېړۍ د اسراییلي مخابراتو د  

تر دې چې  لې،  تکراروهماغه خبرې    هم  به  ، نوموړييله خولې راوتل  ودریځ بدل شو، څه چې د اسراییلي صهیونستان

( چې معمولاً  گوناګل ته د هغه د زړوروتیا له امله د امریکا تر ټولو لوړ پوځي )د ویاړ مډال»د لیبرټي بېړۍ کپتان مک

 
  ۵۲، ۲۹–۲۸، صفحات  ۱۹۸۱گرهارد و میلینگتون  :10
 https://en.wikipedia.org/wiki/USS_Liberty_incident#CITEREFGerhardMillington1981 

  لیبرتی اسامور عمومی در حادثه ناو یواس  :  11
https://web.archive.org/web/20130713013349/http:/www.dod.mil/pubs/foi/operation_and_pl

 ans/USS_Liberty_Pueblo_Stark/607.pdf 
 ۲۹، ص ۱۹۸۱گرهارد و میلینگتون   :12
 https://en.wikipedia.org/wiki/USS_Liberty_incident#CITEREFGerhardMillington1981 

وژل شوو کسانو    ۳۴میلیونه امریکایي ډالرو د غرامت په توګه د هغو    ۳۲٫۳ز. کال د می په میاشت کې اسراییل د  ۱۹۶۸: د  13
 ژوبلو کسانو ته هم ورکړل.   ۱۷۱میلیونه ډالر هغو  ۳٫۵۷ز. کال په مارچ کې اسراییلو ۱۹۶۹کورنیو ته ورکړل. او د 

کلونو ګټه هم په    ۱۳میلیونه ډالر بېړۍ ته د زیان اړولو له کبله ورکړل او د    ۶ز. کال په دسمبر کې، اسراییلو  ۱۹۸۰دا شان په  
 میلیونه ډالر کیږي ۲۲٫۹ز. کال په ارزښت ۲۰۲۴کې شامله وه چې د 

 .۲۰۰۰اورن  د ج  ب لف :14
15:Lenczowski, George (1990). American presidents and the Middle East. Duke University 
Press.p.110-112  
https://en.wikipedia.org/wiki/USS_Liberty_incident#CITEREFLenczowski1990  
16:https://www.britannica.com/event/USS-Liberty-incident 

واشنګټن د سمندري ځواکونو    نوموړی مډال د  17. ینه ماڼۍ کې ورکول کیږي، ورنه کړخوا په سپد امریکا د ولسمشر له 

 خوا ورکړای شو.د انګړ په یوه پټه غونډه کې د سمندري ځواکونو وزیر له 

هم د برید پر مهال د دوی د زړورتیا او تر هغې وروسته د خپلو کړنو له    او ماڼوګان  ي رټي بېړی نور کارکوونک د لیب

 شوی. لیکلنکي هېواد نوم )اسراییل( نه ؤ لیکونو کې د برید کووخو په ډېرو ستاینامله وستایل شول 

ټري ز. کال کې چې د سپینو زرو د ستوري یو مډال د لیبرټي بېړۍ یو تن کارکوونکي ) ۲۰۰۹په داسې حال کې چې په  
د ګڼو تر اور لاندې د بېړۍ ارتباطي انتن رغولی ؤ،  ( ته ورکړل شو چې په زړورتیا یې د توپونو او ماشینهالباردیر

 18شوی وو.یرلیک کې اسراییل په ښکاره د برید کوونکي په توګه یاد هغه په ستاین

ن په دې تورن کړ چې هغه د وولسمشر لیندن جانسچې د امریکا د ګډو ځواکونو اووم مشر ؤ،    (توماس هینمن مورر)

 ۹.خوا پر بېړۍ باندې په لوی لاس د برید مسؤلیت پټ کړی ؤ او هڅه یې کړې وه چې دا مسئله پټه وساتياسراییلو له

والو ځواکونو پوره  محاکمو څېړنې وکړې، دوی ته څرګنده شوه چې د اسراییلو وسلهځینو  سره له دې چې په امریکا کې  
د لیبرټي بېړۍ د پخوانیو    خو دغې محکمې د پرېکړې وس نه درلود.وخت درلود چې بېړۍ په سمه توګه وپیژني.  

... دوی وایي  وېکارکوونکو ټولنه وایي چې د امریکا کانګرس او نورو ادارو څېړنې په رښتني توګه د برید په اړه نه  
سمندري  چې دا څېړنه په بېړه شوي او یوازې په لسو ورځو کې پای ته رسیدلې، په داسې حال کې چې د څېړنو مشر،  

د دې لنډې څېړنې  شپږ میاشتې وخت ونیسي.  لږترلږه  به    وو چې د سمې څېړنې ترسره کول   )ایزاک کید( ویلي   جنرال
 19دغو وژنو کې ونډه درلودله او که نه.   په  (یېعملکارکوونکو )بېړۍ  دنده یوازې دا وه چې مالومه کړي چې د لیبرټي  

راپور په پایله کې په    (کلارک کلیفو) مې نېټې د څېړنیزې ډلې مشر  ۲۸ز. کال د جون  ۱۹۶۷د امریکا د دفاع وزارت د  
»بې دلیله برید پر لیبرټي یو ښکاره او نو ته سزا ورکړای شي:وو چې اسراییل مسؤل او باید عاملازغرده ویل شوي  

پروایي وه چې د اسراییلو حکومت باید په بشپړه توګه مسؤل وپېژندل شي او هغه نظامیان چې په دې برید کې  لویه بې
 20یې لاس درلود، باید سزا ورکړل شي.« 

 په ، لکه په رڼا ورځ چې د یومنطقه څرګندونې وکړېبنسټه او بېله بل پلوه اسراییلي صهیونستي عدلي ادارو داسې بې 
»د دې ټولو ستونزو پړه د هغه وخت د جګړې په بهیر کې د اسراییلي  ، دوی وویل چې  ياچوخاورې    کېو  ګچا ستر

 21.«زیات ستړي ووستړي پروازونه کول او ډېر ، کله چې پېلوټان ډېر للسترګو د کمزورتیا او ستړیا وب ځواکونو د

»ما هېڅ داسې سرغړونه چې د عدالت د  د اسراییلو یروشلمي قاضي خپلو پلټنو او شواهدو ته په کتو پرېکړه وکړه چې  
معیار خلاف وي او د چا محاکمه توجیه کړي، نه ده موندلي.« داسې چې هغه د اسراییلي پوځ د هېڅ یوه غړي په اړه 

 22پروایي ونه موندله!؟ د دې برید په تړاؤ کومه بې

 
17:  https://web.archive.org/web/20070623031055/http:/www.cmohs.org/medal.htm   
18:Deadly attack on USS Liberty gets new attention, By Hal Bernton, The Seattle Times. 
https://web.archive.org/web/20090612021322/http:/seattletimes.nwsource.com/html/localne
ws/2009316427_liberty09m.html  
19: https://web.archive.org/web/20100326100232/http:/www.ussliberty.com/nci.pdf  
20:The USS Liberty Incident: "The USS Liberty: Case Closed" by Michael B. Oren .  
https://www.jewishvirtuallibrary.org/quot-the-uss-liberty-case-closed-quot   
21: But Sir, It’s an American Ship.' 'Never Mind, Hit Her!' When Israel Attacked USS 
Liberty.Ofer Aderet  
https://www.haaretz.com/us-news/2017-07-11/ty-article/but-sir-its-an-american-ship-
never-mind-hit-her/0000017f-e48c-d7b2-a77f-e78f76800000  
22 : Scott, James (2009). The Attack on the Liberty: The Untold Story of Israel's Deadly 1967 
Assault on a U.S. Spy Ship. Simon & Schuster,p.263 
https://en.wikipedia.org/wiki/USS_Liberty_incident#CITEREFScott2009  

ز.  ۱۹۹۱د اسراییلو د دا ډول پرېکړو او څرګندونو په غبرګون کې ځینو امریکایي چارواکو غبرګونه ښکاره کړل، په 
کله د اسراییلو څرګندونې  زه هېڅ کال کې، )دین راسک( چې هغه مهال د امریکا د بهرنیو چارو وزیر ؤ، داسې ولیکل:  

کله تصادفي برید  نه منم، هغوی په دوامداره توګه هڅه کوله چې لیبرټي له منځه یوسي او ډوبه یې کړي، دا پېښه هیڅ
یپلوماټیکو چینلونو کې د هغوی له څرګندونو انکار کړی ډد ناغېړي له مخې نه وه. موږ په    یا د یو ځایي قوماندان

 23دی. ما هغه مهال پر هغوی باور نه درلود او نن ورځ هم باور نه لرم. دا برید یو شرموونکی برید دی.« 

پوړی کارکوونکی    ټیټ  ۍ یود لیبرټي بېړمهال  د امریکا د سمندري ځواک پخوانی بریدمن )جیمز انس( چې د برید پر  
»دا برید یو  په نوم یو کتاب ولیکه چې په هغه کې یې دا پېښه تشریح کړي ده او لیکلي یې دي چې    لیبرټي برید()پر  ؤ،

 24قصدي عمل ؤ.«

جیمز انس او )جو میدورز( نومي چې هغه هم له برید څخه ژوندي پاتې شوي کسان دي او د دې پېښې په اړه یوه  

ې رسمي دریځ دا  عسکري ډل  ۍد قصدي توب پېژندل د لیبرټي بېړۍ د پخوانوایي چې د دې برید  ي،  چلوهم    25وېبپاڼه

  26.خوا یو قصدي عمل ؤچې دا برید د اسراییلو لهدی 

د  همدا شاه   او  پاتې شوي کسان  دا بېړۍ  اسدوی کورنۍ هم په دې باور دي چې  د پېښې ژوندي  راییل پوهېدل چې 

 27خو بریالي نه شول.  وکړهده. هغوی د لسګونو کلونو په اوږدو کې د کانګرس د یوې بشپړې پلټنې غوښتنه    ۍامریکای

یس، یر    NSAد امریکا د حکومت ډېرو لوړپوړو چارواکو دا شکونه په خصوصي توګه له یو بل سره شریک کړل. د

»زه باور لرم چې دا بریدونه په بل نوم نه شي یادیدلی،  :کال کې په یوه مرکه کې وویلز.  ۱۹۸۸کارتر، په  ډګرجنرال

 «وي. پلان شوي پرته له دې چې

ړه هېچا ته  د لیبرټي بېړۍ کارکوونکو ته سخت امر شوی ؤ چې د برید په النچوفسکي د انس د کتاب په استناد وایي:  

 28نوم مشهوره شوه.  د پټولو پهځواکونو څېړنه په داسې ډول ترسره شوه چې  سمندريڅه ونه وایي او د 

ان )وارد بوستون( چې د امریکا د سمندري ځواک د حقوقي څانګې غړی او د څېړنیزې ټز. کال کې، کاپی۲۰۰۲په  

د څېړنیزې محکمې موندنې د دې لپاره وې چې د اسراییلو د قصدي برید پټولو لپاره کار محکمې سلاکار وویل چې  

  وکړي، هغه برید چې اسراییلي ځواکونه پوهیدل چې بېړۍ امریکایۍ ده.

ز. کال کې، کله چې د )ای. جی کریستول( لخوا د )لیبرټي پېښه( په نوم کتاب خپور شو، نو وارد بوستون هغه  ۲۰۰۴په  

او لاسلیک یې کړ چې    ۀولیک وبلله، هغه وو چې بوستون یو سوګندلیک  شرمانه هڅه«»د حقایقو د پټولو یوه بېکتاب 

سالار )کید( هغه ته ویلي ؤ چې حکومت ورته ویلي چې د پېښې په اړه  د سمندري ځواکونو سپه په کې ویل شوي وو:

 29خو بوستون او کید دواړو باور درلود چې برید قصدي ؤ. .درواغ ووایي او راپور ورکړي چې برید یوه تېروتنه وه

لنډه دا چې ځیني داسې پوځي او استخباراتي کارکوونکي دې ته حاضر شول چې په انجیل، تورات او قرآن کریم باندې 

 قسمونه وکړي چې برید عمداً اسراییلي صهیونستان کړی دی. 

ورځپاڼې ته وویل چې هغوی    (شیکاګو ټریبیون)ز. کال کې یو شمېر پخوانیو نظامي او استخباراتي کارکوونکو  ۲۰۰۷په  

  (کربيالیور  )  .اسراییل پوهېدل چې پر یوې امریکایي بېړۍ برید کويداسې مخابراتي اړیکې اوریدلي دي چې ښیي  

 
23:  As I Saw it. (1991). Dean Rusk and Richard Rusk, Pinguin Books, P.388 (cited to this 
article from Wikipedia)   
24:Ennes, James M. Jr (1987). Assault on the Liberty: The True Story of the Israeli Attack on 
an American Intelligence Ship. New York: Random House.   
25 https://ussliberty.org/   
26 :https://web.archive.org/web/20111206122547/http:/www.usslibertyveterans.org  / 
27:https://www.britannica.com/event/USS-Liberty-incident 
28  :Lenczowski, George (1990). American presidents and the Middle East. Duke University 
Press.p.110-112  
29:Washington Report on Middle East Affairs, March 2004, page 10  |  Special Report | Declaration of 
Ward Boston, Jr., Captain, JAGC, USN (Ret.)    
https://www.wrmea.org/2004-march/declaration-of-ward-boston-jr.-captain-jagc-usn-ret.html   

»زه حاضر یم پر یو شمېر سپیڅلو کتابونو باندې قسم وخورم چې عملیاتو مرستیال مشر ؤ وویل چې      NSAچې د

 30.« چې بېړی امریکایۍ ده پوهېدل ]اسراییل[ ښه هغوی

 خوا د بمبار په هکله دې پایلې ته رسیږو چې:د اسراییلو له پر لیبرټي بېړۍ

ــ د اسراییلو پوځي او استخباراتي ادارې له وړاندې پوهیدلې چې یو.اېس.اېس لیبرټي بېړۍ د امریکا یوه کشفي بېړۍ  ۱
 ده. 

د سمند۲ د دوی  او  اشغالي خاورې  له  اسراییلو  د  بېړۍ  نوموړي  لېرې، د مصررــ  په    د   غاړې څخه  )عریش( ښار 
 چې اسراییلو ته هېڅ ډول ګواښ نه ؤ متوجه. المللي اوبو کې ولاړه وهپه بینلوېدیځ کې، شمال

 GTR)-(5لیبرټي بېړۍ د امریکا بیرغ پورته کړی ؤ او د بېړۍ پر اړخونو د پېژندنې لپاره په غټو، غټو ټکو د  ــ  ۳
کله چې د اسراییلو کشفي الوتکې د   چې له هوا، ځمکې او سمندر څخه په څرګنده توګه ښکاره کیدل.لیکل شوي وو  

بېړۍ پر سر تاؤراتاؤ شوې او پر بېړۍ یې د امریکا بیرغ او نورې نښې ولیدلې، نو پوره ډاډ یې ترلاسه کړ چې دا یوه 
 امریکایۍ بېړۍ ده.

الوتکود   د  ییزو بېړیو په داسې حال کې برید وکړ چې  ، د اسراییلو ګړندیو کوچنیو جګړهسربېره  اسراییلو پر کشفي 
   نښې په څرګنده په رڼا ورځ لیدلې. GTR)-(5 لیبرټي بېړۍ

اسراییل لا له وړاندې له امریکایانو څخه ناهیلي شوي وو چې په شپږ ورځنۍ جګړه کې له دوی سره مرسته نه  ــ  ۴
اسراییلو موندلي وه چې د روانې جګړې پر مهال، د همدغې بېړۍ څخه د پارازیټ  کوي، مرسته خو پر ځای پرېږده،  

 په خپرولو سره، د دوی مخابراتي اړیکې ګډوډې کیږي. 

نو ټولو لوړ پوړو چارواکو بښنې وغوښتلې او په چټکۍ سره   ییلو ونه کړای شول بېړۍ ډوبه کړي ــ کله چې اسرا۵
 یې د غرامت ورکولو وړاندیز هم وکړ.

پوځ   صهیونستي ځکه چې دا برید د پېښې په تړاؤ هېچا ته سزا ورنه کړه،ــ اسراییلي محاکمو د دومره لویې غمجنې ۶
 منظور شوی ؤ. خواچارواکو لهلوړپوړ  خوا تریب او دله 

په واشنګټن کې د  د برید پلان درلود،    مندر کې پر امریکایي اهدافود مدیترانې په ساسراییلو چې له پخوا څخه یې  ــ  ۷

چې که جګړه ویلي وو  یکا د بهرنیو چارو مرستیال وزیر ته  مه نېټه د امر۳۱په    ېد م  له جګړې وړاندې،  ،راییلو سفیراس

دا څرګندونې د دې لپاره وې چې    اړیکې ونه لرو.هیڅ ډول  په سیمه کې له امریکایي ځواکونو سره  موږ به  پیل شي،  

 برید وکړي نو دا به یوه ښه پلمه وي.  کله دوی په امریکایي اهدافوچې کې په راتلونکي 

د پورته دلایلو پر بنسټ ویلی شو چې اسراییلي ځواکونه په دې پوه وو چې دا بېړۍ د امریکا په دولت پورې اړه لري.  
 دوی غوښتل چې نوموړي بېړۍ ډوبه کړي. 

سره له دې چې اسرییل پوهیدل لیبرټي بېړۍ د امریکا د سي.ای.اې یوه استختاراتي بېړۍ ده،   :ښه نو اوس پوښته دا ده
 نو ولې یې په لوی لاس او په قصدي توګه بمبار او ډوبوله؟ 

اسراییلو غوښتل لیبرټي بېړۍ ډوبه کړي او د بېړۍ هېڅ یو کس هم باید ژوندی ونه ژغورل  دی:    ښکارهځواب یې  
شي. وروسته ووایي چې مصریانو د امریکا پر بېړۍ برید کړی او ډوبه کړي یې ده. او له دې لارې امریکا له مصر  

 سره په جګړه کې ښکېل او د ځان په ګټه یې وکاروي. 

 
30:https://www.britannica.com/event/USS-Liberty-incident 

طاني هیله سرچپه وخته او د دغه عمل د پټولو لپاره یې د امریکا لوړ پوړي کسان، د ولسمشر  یخو د اسراییلو دغه ش
طاني لارو څخه د ځان پلویان وګرځول چې څه ډول درواغ به اسراییلو ویل، امریکایي ی جانسون په ګډون له بېلابېلو ش

امریکایان او نړېوال پوهیدل چې    چارواکو به د دوی درواغو ته د رښتیاوو بڼه ورکوله، په داسې حال کې چې ډېری
 ښتیا څه دي. ر

 

 ) د امریکا یو.اېس.اېس، لیبرټي بېړۍ انځورونه( 

 ل. ل ۱۴۰۴/ ۳۱/۴نېټه:

 نور بیا 

 

 د ښاغلی محمد انور اڅړ نوري لیکني په دی لینک کې ولولۍ.

